
Annotatsiya 

Ushbu maqolada mamlakat iqtisodiyotida oziq-ovqat sanoati korxonalari 

faoliyatini strategik boshqarishning nazariy va amaliy jihatlari yoritilgan. Tadqiqotda 

strategik boshqaruvning mohiyati, uning zamonaviy model va mexanizmlari, 

shuningdek, oziq-ovqat sanoati korxonalarida strategik rejalashtirish va qaror qabul 

qilish jarayonlarining oʻziga xos xususiyatlari tahlil qilingan. Maqolada 

korxonalarning raqobatbardoshligini oshirish, innovatsion rivojlanish yoʻnalishlarini 

aniqlash, ishlab chiqarish samaradorligini taʼminlash hamda bozor talablariga 

moslashuvchan boshqaruv tizimini shakllantirishning ahamiyati asoslab berilgan. Shu 

bilan birga, sohada strategik boshqaruvni takomillashtirish, resurslardan oqilona 

foydalanish va korxonalar barqarorligini mustahkamlashga doir takliflar ilgari 

surilgan. Tadqiqot natijalari oziq-ovqat sanoati korxonalarini rivojlantirish va 

iqtisodiyotning umumiy barqarorligini taʼminlashda muhim ilmiy-amaliy ahamiyatga 

ega. 

Kalit soʻzlar: strategik boshqaruv, oziq-ovqat sanoati, korxona samaradorligi, 

innovatsion rivojlanish, raqobatbardoshlik, rejalashtirish, resurslardan foydalanish, 

barqarorlik, iqtisodiy islohotlar, menejment. 

Аннотация 

В данной статье раскрыты теоретические и практические аспекты 

стратегического управления деятельностью предприятий пищевой 

промышленности в экономике страны. В исследовании проанализирована 

сущность стратегического управления, его современные модели и механизмы, а 

также особенности процессов стратегического планирования и принятия 

управленческих решений на предприятиях пищевой промышленности. В статье 

обосновано значение повышения конкурентоспособности предприятий, 

определения направлений инновационного развития, обеспечения 

эффективности производства и формирования гибкой системы управления, 

соответствующей требованиям рынка. Кроме того, выдвинуты предложения по 

совершенствованию стратегического управления в отрасли, рациональному 

использованию ресурсов и укреплению устойчивости предприятий. Результаты 

исследования имеют важное научно-практическое значение для развития 

предприятий пищевой промышленности и обеспечения общей экономической 

стабильности. 

Ключевые слова: стратегическое управление, пищевая промышленность, 

эффективность предприятия, инновационное развитие, конкурентоспособность, 

планирование, использование ресурсов, устойчивость, экономические реформы, 

менеджмент. 

Abstract 

This article explores the theoretical and practical aspects of strategic management 

in the activities of food industry enterprises within the national economy. The study 

analyzes the essence of strategic management, its modern models and mechanisms, as 

well as the specific features of strategic planning and decision-making processes in 

food industry enterprises. The article substantiates the importance of enhancing 

enterprise competitiveness, identifying directions for innovative development, 

ensuring production efficiency, and forming a flexible management system that meets 

market demands. In addition, it presents proposals for improving strategic management 

in the sector, rational use of resources, and strengthening enterprise sustainability. The 

research results have significant scientific and practical importance for the 

development of food industry enterprises and for ensuring overall economic stability. 

Keywords: strategic management, food industry, enterprise efficiency, 

innovative development, competitiveness, planning, resource utilization, 

sustainability, economic reforms, management. 

KIRISH 

Mamlakat iqtisodiyotining barqaror rivojlanishi bevosita tarmoqlar faoliyatining 

samaradorligi va ularni boshqarishning strategik yoʻnalishlariga bogʻliqdir. Xususan, 

oziq-ovqat sanoati korxonalari milliy iqtisodiyotning asosiy tarmoqlaridan biri sifatida 

aholi farovonligini taʼminlash, oziq-ovqat xavfsizligini mustahkamlash hamda eksport 

salohiyatini oshirishda muhim rol oʻynaydi. Shu sababli, ushbu korxonalar faoliyatini 

samarali boshqarish va ularni strategik rivojlantirish masalalari bugungi kunda 

iqtisodiy siyosatning eng dolzarb yoʻnalishlaridan biri hisoblanadi. 

Bozor iqtisodiyoti sharoitida korxona faoliyatini boshqarish qisqa muddatli 

maqsadlar bilan cheklanib qolmasdan, uzoq muddatli istiqbolga yoʻnaltirilgan strategik 

yondashuvni talab etadi. Strategik boshqaruv korxonaga tashqi muhitdagi 

oʻzgarishlarga moslashish, ichki resurslarni optimal taqsimlash, raqobat ustunliklarini 

shakllantirish va barqaror oʻsishni taʼminlash imkonini beradi. Ayniqsa, oziq-ovqat 

sanoati korxonalari uchun strategik rejalashtirish va menejment tizimini toʻgʻri tashkil 

etish ishlab chiqarish samaradorligini oshirish, innovatsion texnologiyalarni joriy etish 

va mahsulot sifatini xalqaro standartlarga moslashtirishda hal qiluvchi ahamiyatga ega. 

Soʻnggi yillarda Oʻzbekiston Respublikasida oziq-ovqat sanoatini modernizatsiya 

qilish, tarmoq korxonalarining raqobatbardoshligini oshirish va ularni eksportga 

yoʻnaltirilgan ishlab chiqarish tizimiga integratsiya qilish borasida muhim islohotlar 

amalga oshirilmoqda. Biroq, strategik boshqaruv mexanizmlarini amaliyotga toʻliq 

joriy etish, resurslardan foydalanish samaradorligini oshirish va uzoq muddatli 

rivojlanish konsepsiyalarini ishlab chiqish zarurati hanuz dolzarb boʻlib qolmoqda. 

ADABIYOTLAR SHARHI 

Bugungi kunda mamlakatimizda oziq-ovqat sanoati faoliyatini rivojlanishi va uni 

strategik boshqarish yoʻnalishida ilmiy tadqiqotlar olib borilmoqda. Amalga 

oshirilayotgan tadqiqot doirasida oziq-ovqat sanoati korxonalari faoliyatini strategik 

boshqarish boʻyicha mahalliy olimlarimizdan N.M.Ziyavitdinovaning tadqiqotlarida 

oziq-ovqat sanoati korxonalarida bozor strategiyasini shakllantirishda, ularni 

rivojlantirish yoʻnalishlarini ishlab chiqish va tarmoq boshqaruvining tashkiliy 

tuzilishi takomillashtirilgan [1]. 

Xorijiy tadqiqotchi olimlardan L.Albastovoy, I.Ansoffa, O.Vixanskogo, 

V.Gradova, I.Gurkova, A.Yegorova, P.Zabelina, Dj.Kvinna, A.Kibanova va boshqalar. 

sanoat sohasini, jumladan oziq-ovqat sanoati faoliyatini boshqarish mexanizmlarini 

takomillashtirishga hamda soha faoliyatini vertikal va gorizontal klasterli yondashuv 

asosida rivojlantirish boʻyicha tadqiqotlar olib borgan [2].  

Fikrimizcha,  oziq-ovqat sanoati korxonalarining strategik boshqarish jarayoniga 

omillar taʼsirini baholash, oziq-ovqat sanoati korxonalari faoliyatiga mavsumiylik 

omili taʼsirini baholash va oziq-ovqat sanoati korxonalari faoliyatini strategik 

boshqarish mexanizmlarini takomillashtirish masalalari soha faoliyatining rivojlanish 

davrini qisqartiradi hamda iqtisodiy samaradorlik koʻrsatkichlari ortadi. 

METODOLOGIYA 

Tadqiqotda oziq-ovqat sanoati korxonalari faoliyati koʻrsatkichlarini  baholash 

asosida monografik tadqiqotlar asosida nazariy va amaliy jihatdan keng oʻrganib 

chiqildi. Rasmiy statistik maʼlumotlari asosida Eviews 10 dasturidan foydalangan 

holda, asosiy koʻrsatkich hisoblangan boshqaruv xodimlari soni, boshqaruv xarajatlari, 

kapital qoʻyilmalar hajmi va unga taʼsir etuvchi vaqtli qatorlari negizida ekonometrik 

model aniqlandi, asosiy parametrning oʻzgarish tendensiyalari baholandi hamda qisqa 

muddatli davr uchun prognoz koʻrsatkichlari aniqlandi. Tadqiqotni amalga oshirish 

jarayonida tadqiqot metodologiyasi sifatida ilmiy abstraksiya, korrelyatsion-regression 

tahlil, tahlil va sintez usullaridan foydalanildi. 

TAHLIL VA NATIJALAR 

Bugungi kunga kelib respublikamizda oziq-ovqat sanoatida faoliyat yuritayotgan  

korxonalar soni va ular tomonidan ishlab chiqarilayotgan mahsulot hajmi yildan-yilga 

ortib bormoqda. Oʻzbekiston Respublikasida ushbu sanoat mahsulotlari hajmi 2014-

2024-yillarda qariyb 7,8 martaga ortgan. Jumladan, 2014-yilda 8610,6 mlrd. soʻmni 

tashkil etib, 2024-yilga kelib jami sanoat mahsulotlari ishlab chiqarish koʻlamini ortib 

borishiga hisobiga 451633,9 mlrd. soʻmga ortgan[3]. 

Tadqiqotni amalga oshirish jarayonida bugungi kunda oziq-ovqat sanoati 

sohasida faoliyat olib borayotgan  Namangan viloyati Chortoq tumanida joylashgan 

“Chortoq” MCHJning 2014-2024-yillarda amalga oshirgan ijtimoiy-iqtisodiy faoliyati 

natijalari asosida boshqaruv jarayonlari strategiyasini aniqlash maqsadida koʻp omilli 

ekonometrik modellar asosida kelgusi davr uchun istiqbol koʻrsatkichlari ishlab 

chiqildi. 

“Chortoq” MCHJ sof foyda hajmini funksiyaning yuqori choʻqqisi, yaʼni 

natijaviy omil sifatida belgilab olgan holda, unga taʼsir etuvchi omil koʻrsatkichlarini 

Iqtisodiy taraqqiyot va kambagʻallikni qisqartirish vazirligi Namangan viloyati bosh 

boshqarmasining yetakchi ekspertlari ishtirokida oʻtkazilgan ekspert tahlili asosida 

tanlangan quyidagi koʻrsatkichlar tanlandi. 

X1 – boshqaruv xodimlari soni; 

X2 – boshqaruv xarajatlari; 

X3 – kapital qoʻyilmalar hajmi. 

1-jadval 

“Chortoq” MCHJda kapital qoʻyilmalar va boshqaruv faoliyati 

koʻrsatkichlarining 2014-2024-yillardagi oʻzgarishi1 

Yillar 

Sof foyda 

mln. soʻm 

(Y) 

Boshqaruv 

xodimlari soni, 

kishi (X1) 

Boshqaruv xarajatlari, 

mln. soʻm mln. soʻm 

(X2) 

Kapital qoʻyilmalar 

hajmi, mln. soʻm (X3) 

2014 420 6 205 500 

2015 480 6 210 550 

2016 520 6 222 530 

2017 720 8 280 460 

2018 920 13 420 480 

2019 1000 15 460 220 

2020 1100 18 530 430 

2021 1700 22 712 10000 

2022 1850 28 1042 20000 

2023 1970 30 1260 30000 

2024 1985 32 1236 32000 

 

Endogen omil va unga taʼsir etuvchi ekzogen omil koʻrsatkichlarining mohiyati 

koʻrib chiqiladigan boʻlsa, taʼsir etuvchi omillar sifatida boshqaruv xodimlari soni, 

boshqaruv xarajatlari hamda kapital qoʻyilmalar hajmiga muhim taʼsirga ega boʻlgan 

omillarni ifodalovchi omil koʻrsatkichlari asosida Kobb-Duglasning ishlab chiqarish 

modeli koʻrinishidagi modelga yaqin boʻlgan bogʻlanishga ega boʻladi. Ajratib olingan 

asosiy endogen va ekzogen omillarning bogʻlanishi asosida “Chortoq” MCHJda sof 

foyda hajmining oʻzgarish trendlarini aniqlash maqsadida yuqoridagi vaqtli qator 

koʻrinishidagi maʼlumotlarni EViews10 dasturidan foydalangan holda tahlil qilindi [4]. 

2-jadval 

“Chortoq” MCHJ tanlangan omillarning korrelyatsion bogʻlanishi2 

 

  Y X1 X2 X3 

Y 1    

X1 0,986105518 1   

X2 0,964281458 0,977975199 1  

X3 0,866900705 0,866643491 0,947825671 1 

 

 
1 Muallif ishlanmasi. 
2 Muallif ishlanmasi. 

Eviews10 dasturiy paketidan foydalangan holda amalga oshirilgan regression 

tahlil jarayonida aniqlangan parametrlar hamda modelning ahamiyati dastur tomonidan 

hisoblangan asosiy baholash koʻrsatkichlari orqali baholangan [5]. 

3-jadval 

“Chortot” MCHJda tanlangan omillarning bogʻlanish xususiyatlari va 

tuzilgan omilli model sifatining asosiy koʻrsatkichlari1 

Dependent Variable: “Chortoq” MCHJ   

Method: Least Squares   

Date: 01/19/24   Time: 17:53   

Sample: 2014 2024   

Included observations: 10   

     
     
Variable Coefficient Std. Error t-Statistic Prob.   

     
     
Boshqaruv xodimlari soni, X1 124.0304 40.60515 3.054549 0.0224 

Boshqaruv xarajatlari, X2 -2.524724 1.579384 -1.598550 0.1610 

Kapital qoʻyilmalar hajmi, X3 0.038058 0.022959 1.657681 0.1485 

Tasodifiy omillar umumiy taʼsiri, 

ε 290.7805 127.6243 2.278410 0.0629 

     
     
R-squared 0.981073     Mean dependent var 1068.000 

Adjusted R-squared 0.971609     S.D. dependent var 581.1062 

S.E. of regression 97.91406     Akaike info criterion 12.29523 

Sum squared resid 57522.98     Schwarz criterion 12.41627 

Log likelihood -57.47616     Hannan-Quinn criter. 12.16246 

F-statistic 103.6677     Durbin-Watson stat 1.742268 

    

Prob(F-statistic) 0.000015    

     
 

 

 

 

    
 

Aniqlangan maʼlumotlardan foydalangan holda “Chortoq” MCHJda sof foyda 

hajmi va unga taʼsir etuvchi omillar taʼsirida oʻzgarishining koʻp omilli ekonometrik 

modeli tuzildi. Unga koʻra ushbu jarayonni ifodalovchi  

𝒚 = 𝟏𝟐𝟒, 𝟎𝟑 ∙ 𝒙𝟏 − 𝟐, 𝟓𝟐𝟒 ∙ 𝒙𝟐 + 𝟎, 𝟎𝟑𝟖 ∙ 𝒙𝟑 + 𝟐𝟗𝟎, 𝟕𝟖  (1) 

regressiya tenglamasi tuzildi. 

Dasturiy paketdan foydalangan holda tuzilgan model va uning parametrlarining 

ishonchliligi hamda adekvatligini bir necha mezonlar asosida tekshirib, natijalar 

aniqligiga ishonch hosil qilish lozim. Aniqlangan trendda avtokorrelyatsiya 

belgilangan optimal chegaradan bir oz pastligi (DW=1,74) va boshqa mezonlar 

boʻyicha talabga javob berganligidan yuqorida aniqlangan (1) — regressiya tenglamasi 

ishonchli deb topildi va adekvatligi isbotlandi[6]. 

 
1 Muallif ishlanmasi. 

Koʻp omilli ekonometrik modeldan foydalangan holda oziq-ovqat faoliyati bilan 

shugʻullanuvchi korxona sof foydasi hajmining boshqaruv omillari taʼsirida oʻrta 

muddatda, yaʼni 2025-2028-yillarda oʻzgarishi qiymatlarini 5-jadval asosida 

ifodalandi. 

4-jadval 

2025-2028-yillarda “Chortoq” MCHJda sof foydaga kapital qoʻyilmalar va 

boshqaruv faoliyati koʻrsatkichlarning prognozlari1 

 

Yillar 

Sof foyda, 

mln. soʻm 

(Y) 

Boshqaruv 

xodimlari soni, kishi 

(X1) 

Boshqaruv 

xarajatlari, mln. 

soʻm (X2) 

Kapital qoʻyilmalar 

hajmi, mln. soʻm (X3) 

2025 2227 34 1265 23991 

2026 2417 37 1378 26710 

2027 2610 40 1490 29429 

2028 2676 42 1603 32149 

 

Tuzilgan koʻp omilli modeldagi oʻzgaruvchilar koeffitsientlari asosida har bir 

omil qiymatining qoʻshilgan bir birligi hisobiga natijaviy omil qiymatining qanchaga 

oʻzgarishini baholashimiz mumkin boʻladi. Jumladan, “Chortoq” MCHJ da boshqaruv 

xodimlari sonining qoʻshimcha 1 birlikka ortishi korxona sof foydasi hajmining 124,03 

mln. soʻmga ortishiga, boshqaruv xarajatlarining 1 mln. soʻmga ortishi natijaviy 

koʻrsatkichning 2,524 mln. soʻmga kamayishiga, kapital qoʻyilmalar hajmining 1 mln. 

soʻmga ortishi natijaviy koʻrsatkichning 38 ming soʻmga ortishiga olib keladi. Tanlab 

olingan asosiy omillardan tashqari boshqa omillarning barchasi birgalikda natijaviy 

omilning 290,78 mln. soʻmga ortishi modeldan koʻrinadi[7].  

Taklif etilayotgan koʻp omilli modellardan har ikki korxonada foydalanishda har 

bir omilning korxonalar boʻyicha endogen omilga taʼsir kuchini hisobga olish lozim. 

Bunda “Chortoq” MCHJ boshqaruv xodimlari sonini oʻzgartirmagan holda boshqaruv 

xarajatlarini oshirishga eʼtibor qaratishi maqsadga muvofiq. Aniqlangan trend 

modeldan foydalanish korxonadagi boshqaruv jarayonini tashkil etishda kiritilayotgan 

resurs hajmini toʻgʻri taqsimlagan holda omil birligidan olinadigan samarani 

optimallashtirish imkonini beradi[8]. 

Koʻp omilli bogʻlanish asosida aniqlangan trend modellari kelgusi davrda soha 

faoliyati asosiy koʻrsatkichlarining tanlangan omillar taʼsirida maʼlum bir chegaradagi 

xatoliklarni hisobga olgan holda oʻzgarishini oldindan prognozlash imkonini beradi 

[9].  

Eviews10 dasturiy paketidan foydalangan holda amalga oshirilgan regression 

tahlil jarayonida “Chortoq” MCHJda aniqlangan parametrlar hamda modelning 

ahamiyati dastur tomonidan hisoblangan asosiy baholash koʻrsatkichlari orqali 

baholangan. Dasturiy paket asosida amalga oshirilgan tahlil natijaviy omilning taʼsir 

etuvchi omillar bilan koʻplikdagi korrelyatsiyasi r=0,9904 ga, determinatsiya 

koeffitsienti R2=0,9810 ga teng ekanligini koʻrsatmoqda. Bu esa taʼsir etuvchi omillar 

 
1 Muallif ishlanmasi. 

bilan natijaviy omilning yuqori zichlikda korrelyatsiyaga ega ekanligini va hisoblangan 

koʻrsatkichlar bilan real koʻrsatkichlar orasidagi farq sifatidagi qoldiqlarning ham zich 

bogʻlanganligini koʻrsatadi. 

Yuqoridagi tahliliy maʼlumotlar hamda koʻrsatkichlar qiymatlarini baholash 

asosida “Chortoq” MCHJda kelgusi davrda rivojlantirish strategiyalari asosida 

ssenariylar ishlab chiqish jarayonida qoʻllash mumkin. 

Ushbu oziq-ovqat mahsulotlari ishlab chiqarishga ixtisoslashgan korxona oʻz 

faoliyatini boshqarish jarayonida yuqorida ishlab chiqilgan koʻp omilli modeldan 

foydalangan holda quyidagilarga asosiy eʼtiborni qaratishi lozim: 

- boshqaruv xarajatlarini oshirmagan holda boshqaruv xodimlari sonini maʼlum 

miqdorgacha oshirishi mumkin, model boʻyicha boshqaruv xodimlari sonining ortishi 

sof foyda hajmining ortishiga olib kelsada, boshqaruv xarajatlarining ortishi natijaviy 

koʻrsatkich hajmining pasayishiga olib keladi; 

- mavjud resurs bazasiga tayangan holda korxona tomonidan qoʻshimcha 

investitsiyalarning jalb etilishi ham korxona sof foydasi hajmining qoʻshimcha 

oʻsishiga olib keladi, biroq ushbu qoʻshimcha oʻsish hajmi unchalik yuqori emas. 

Bundan koʻrinadiki, mavjud quvvatlar doirasida korxonaning ishlab chiqarish sikllari 

investitsiyaga toʻyinish fazasiga oʻtgan. 

Tuzilgan trend modeldan foydalanishda ushbu korxonada boshqaruv nuqtai 

nazaridan kiritilayotgan resurslar (ekzogen omillar) hajmini har bir birlik qoʻshimcha 

kiritilayotgan resurs birligidan olinadigan samarani hisobga olgan holda belgilash 

resurs samaradorligini optimal taʼminlash imkonini beradi hamda korxonaning 

muvozanatlashgan holda barqaror rivojlanishini taʼminlaydi. 

XULOSA VA TAKLIFLAR 

Mamlakatimizda oziq-ovqat sanoati korxonalari faoliyatini strategik boshqarish 

mexanizmiga taʼsir etuvchi omillar va ularning oʻziga xos xususiyatlarini tadqiq etish 

asosida quyidagi xulosalarni qilish mumkin:  

- oziq-ovqat mahsulotlariga ehtiyoj hamisha yuqori boʻlganligini, bu ehtiyoj 

bundan buyon ham ortib borishini hisobga olib, mazkur sohadagi tadbikorlik 

subʼektlari faoliyatini yanada rivojlantirish zarur; 

- oziq-ovqat korxonalarining xomashyo manbai boʻlgan qishloq xoʻjaligida 

sanoat ishlab chiqarishning kichik sanoat korxonalariga davlat koʻmagini berish hamda 

ularga qoʻshimcha imtiyozlar yaratish; oziq-ovqat sanoati korxonalarni ishlab 

chiqarish salohiyati, bilimi hamda malakasini oshirish tizimini yangilash va 

takomillashtirish. 

Shunday qilib, bir tomondan, oziq-ovqat sanoati korxonalarini strategik 

boshqarish usullari va mexanizmlarini yetarli darajada bilmaslik va ishlab chiqish 

darajasi va ushbu muammoning ilmiy va amaliy ahamiyati, ikkinchi tomondan, 

tadqiqoti mavzusini tanlashni belgilab berdi.  

